
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
VR कांचांदन इनिॉर्थ
১৮৮৪ খৃষ্টাব্দের ৬ই ডিসেম্বর শনিবারে যে “গ্রামবাৰ্ত্তা’ প্ৰকাশিত হয়, তাহাতে কাঙ্গাল হরিনাথ মহামতি লর্ড রিপণ সম্বন্ধে যে প্ৰবন্ধ লেখেন আমরা নিম্নে তাহার অংশবিশেষ উদ্ধত করিয়া দিতেছি। ইহা হইতেই পাঠকগণ বুঝিতে পরিবেন, কাঙ্গাল হরিনাথ দুর্বল হন্তে লেখনী ধারণ করিতেন না, সংবাদপত্রের সম্পাদক হিসাবে তাঁহার আসন অতি উচ্চে অবস্থিত ছিল । । .
“দরিদ্রের সহায়, অনাথের আশ্রয়, মহামতি লর্ড রিপণ ভারতবর্ষ ত্যাগ করিয়া চলিলেন। এত দিন এই দেশে বাস করিয়া তিনি কি কাৰ্য্য করিয়াছেন তাহা আর আজ নূতন করিয়া বলিবার আবশ্যক নাই। ভারতবর্ষে এমন লোক অতি কমই আছেন, যিনি তাঁহার কাৰ্যকলাপের সহিত পরিচিত নহেন। আজ রিপণের গুণ-গানের দিন নহে। যতদিন ভারতে ইংরাজ-রাজত্ব থাকিবে, যতদিন ভারতবাসী মনুষ্য থাকিবে, ততদিন রিপণের নাম কেহ ভুলিবে না। কোন দিন যদি দৈবদুৰ্ব্বিপাকে ভারত ইংরাজ-করভ্রষ্ট হয়, সে সময়েও রিপণের নাম করিয়া ভারতবাসী দীর্ঘনিঃশ্বাস ত্যাগ করিবে। আজ আমাদের কঁদিবার দিন, আজ আমাদের প্রাণের বেদন জানাইবার দিন। রিপণ স্বদেশে চলিলেন, এতদিন পৰ্যন্ত এই উষ্ণপ্ৰধান দেশে গুরুভার মস্তকে লইয়াছিলেন, এখন তাহার বিশ্রামের দরকার, এখন তাঁহার শান্তির দরকার ; ইহা আমরা বুঝি ; কিন্তু বুঝিলে কি হয়, মনে যে তাহ বলে না ; আজ ভারতের যে অবস্থা, আজ আৰ্যসন্তানের সহিত শ্বেতমুখের যে সদ্ভাব, তাহাতে রিপণের ন্যায় লোককে ছাড়িয়া দিতে যে মনে নানা আশঙ্কার উদয় হয়। কত রাজা আসিলেন, কত গভর্ণর আসিলেন, ইংরাজের আমলে ভারতের রাজতক্তে কত রাজনীতিজ্ঞ পণ্ডিত বসিলেন, কিন্তু রিপণের মত কেহ কি আসিয়াছিলেন, এমন উদার শাসনকৰ্ত্তা কি ভারতে আসিয়াছিলেন ? অতীত

		 এই পাতা শেষ সম্পাদিত হয়েছে ১৭:৩৬টার সময়, ৬ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

